
Hinihingi ng Kagawaran ng Pampublikong Kalusugan ng Los Angeles County (Public Health) ang inyong tulong 
para mapabagal ang paglaganap ng novel (bago) coronavirus disease 2019 (dinaglat na COVID-19) sa Los 
Angeles County. Patuloy na dumarami ang mga taong nahahawahan ng virus na ito. Ayon sa World Health 
Organization, maituturing nang pandemya ang pandaigdigang paglaganap ng COVID-19. Kailangan nating 
magtulong-tulong para mapabagal ang paglaganap ng impeksiyong ito sa ating lungsod. 
 
Mariin naming inirerekomenda sa lahat ng pasilidad ng congregate living na suriin at baguhin ang lahat ng  
kanilang mga plano sa emerhensiya at ikonsidera ang mga paraan para maipagpatuloy ang mga pangunahing  
serbisyo kung pansamantalang babawasan ang mga operasyon sa kanilang lugar. Nais naming bigyan kayo ng 
ilang pangkalahatang impormasyon tungkol sa COVID-19, gayundin sa mga espesipikong aksiyon na dapat 
mong gawin para makatulong sa pagpapabagal ng paglaganap ng mga impeksiyon sa panghinga kabilang ang 
COVID-19. 
 
Ang mga layunin ng dokumentong ito ay makatulong sa mga pasilidad ng congregate living na makabuo ng 
mga estratehiya para: 

• Mapigilan at mapabagal ang paglaganap ng COVID-19 sa loob ng inyong pasilidad. 
• Mapigilan at mapabagal ang paglaganap ng COVID-19 sa pagitan at labas ng mga pasilidad. 

Pangkalahatang Impormasyon 
 
Ano ang novel coronavirus?  
Ang COVID-19 ay dulot ng isang virus na hindi pa nakikita sa mga tao noon. Sa ilang mga paraan ito ay tulad ng 
iba pang mga virus na nakita natin, ngunit may mga mahahalagang dahilan na nagbubukod rito: 

• Dahil hindi pa nito nakahawa sa mga tao noon, wala sa atin ang may imyunidad laban dito. 

• Maaari itong kumalat mula sa tao sa tao nang mas madali kaysa sa iba pang mga virus  

• Maaari itong maikalat ng isang tao na walang anumang mga sintomas at walang ideya na sila ay 
nahawaan. 

• Habang nagdudulot ito ng banayad (mild) o katamtamang mga sintomas sa karamihan ng mga tao, 
maaari itong maging malubha at maaaring nakamamatay para sa mga tao na nabibilang sa grupo na 
may mataas na panganib. 

 
Mga grupo na may mataas na panganib 
Kasama sa mga grupo na may mataas na panganib para sa COVID-19 ay ang mga taong mas matanda sa 65 
taong gulang,  mga taong may matagal nang kondisyong medikal, kabilang ang mga nakakaapekto sa puso, 
baga, o bato, mga taong may mahinang sistema ng imyunidad dahil sa sakit, chemotherapy o iba pang mga 
medikal na paggamot o mga kondisyon. 
 
Anu-ano ang mga karaniwang sintomas ng COVID-19?  
Ang mga taong mayroong COVID-19 ay nagpapakita ng iba’t-ibang sintomas mula sa banayad hanggang sa 
malalang pagkakasakit. Ang mga sintomas ng COVID-19 ay ang kombinasyon o pagsasama-sama ng mga 
sumusunod: 

• Lagnat (100.4 F o mataas pa) 

• Ubo  

• Pangangapos ng paghinga o hirap sa 
paghinga 

• Panginginig  

• Paulit-ulit na pangangatog na may 
kasamang panginginig 

• Pananakit ng mga kalamnan 

• Sakit sa ulo 

• Namamagang lalamunan 

• Bagong pagkawala ng panlasa o pang-amoy 
 
Ang listahan ng mga sintomas na ito ay hindi kumpleto. Ang mga kliyente o kawani ay dapat na kumonsulta sa 
isang tagapagbigay medikal tungkol sa pangangailangan na masuri at pagbubukod para sa anumang sintomas 
na malala o nakakabahala.  
 

Kung ang isang kliyente o kawani ay nagkaroon ng lagnat, ubo, pangangapos ng hininga, o kung sabihin ng 
tagapagbigay ng pangangalagang pangkalusugan na sila ay malamang na mayroong COVID-19, sila ay 
kinakailangang mananatili sa bahay nang hindi bababa sa 10 araw mula nang maramdaman ang mga sintomas 
AT hindi bababa sa tatlong (3) araw (72 oras) mula nang gumaling (recovered).  Itinuturing nang “magaling” 
kung nawala na ang lagnat nang walang tulong ng mga gamot at ang sintomas sa palahingahan (tulad ng ubo 
at pangangapos ng hininga) ay umigi o bumuti. 

Tumawag para sa agarang atensyong medikal sa pagtawag sa 911 kung magkaroon ng alinmang 
pangkagipitang tanda ng babala ng COVID-19: 

• Hirap sa paghinga 

• patuloy na pananakit o paghigpit sa dibdib 

• nakararanas ng bagong pagkalito o hirap sa paggising  

• mangasul-ngasul na labi o mukha 
 
Kapag tumawag sa 911, abisuhan ang operator na ang indibidwal na may sakit ay maaaring mayroong COVID-
19.  Ang taong ito ay kailangang gumamit ng cloth face covering bago dumating ang tulong medikal. 
 
Paano lumalaganap ang mga coronavirus?  
Gaya ng ibang mga sakit sa palahingahan, tulad ng trangkaso, pangkaraniwang kumakalat  ang mga 
coronavirus sa mga tao mula sa taong may impeksiyon na may mga sintomas sa pamamagitan ng:  

• Maliliit na patak (droplets) na mula sa pag-ubo o pagbahing ng taong may impeksiyon.  

• Malapit na personal na kontak, tulad ng pag-aalaga ng taong may impeksiyon.  

• Paghawak ng mga bagay o ibabaw ng mga kagamitan na may virus, pagkatapos ay hahawak  sa iyong 
bibig, ilong, o mga  mata bago hugasan ang iyong mga kamay.   

 
Bago ang COVID-19 at araw-araw tayong may bagong natututuhan tungkol sa kung paano ito lumalaganap at 
kung gaano katagal bago magkasakit ang mga tao.  Aabisuhan namin kayo kapag may bagong impormasyon.  
Hinihikayat naming kayo na bumisita sa webpage ng DPH Novel Coronavirus webpage para sa mga sanggunian 
kasama na ang mga Gabay para sa mga Negosyo at mga Employer, Mga Madalas na Katangunang, at mga 
infographis: http://publichealth.lacounty.gov/media/Coronavirus/ 
 

Mga Hakbang para Protektahan ang Kalusugan at Kaligtasan ng mga Residente at Kawani 
 

Pigilan at pabagalin ang pagkalat  ng COVID-19 sa inyong pasilidad 

1. Mga hakbang 
para 
mabawasan 
ang panganib 
ng impeksyon  

Karatula 
- Maglagay  ng mga karatula para sa mga residente at kawani tungkol sa kahalagahan 

ng paghuhugas  at paglilinis  ng mga kamay. 
- Maglaan ng mga karatula at regular na paalalahanan ang mga residente na alertuhin 

ang mga kawani kung nakararanas sila ng  lagnat, ubo, at/o pangangapos ng hininga. 
 
Kalinisan 
- Hugasan nang madalas ang mga kamay gamit ang sabon at tubig nang hindi bababa sa 

20 segundo o gumamit ng alcohol based na hand sanitizer na may higit sa 60% 
alkohol, lalo na kapag galing sa banyo, bago kumain, at pagkatapos suminga, umubo, 
o bumahing.  

- Takpan ng tisyu ang bibig at ilong kapag umuubo at bumabahing, pagkatapos ay 
itapon ang tisyu at agad na linisin ang mga kamay. Kung wala kang tisyu, gamitin mo 
ang siko mo (huwag ang iyong mga kamay).  

http://www.publichealth.lacounty.gov/

- Bawas-bawasan, kung maaari, ang pakikihalubilo at pagsasalo sa mga bagay tulad ng 
mga tasa, kubyertos, pagkain, at inumin.  

 
Panlipunang pagdistansya o Social Distancing – Hikayatin ang panlipunang pagdistansya 
sa buong congregate living na pasilidad sa pamamagitan ng paghimok sa lahat ng 
residente at kawani na lumayo nang hindi bababa sa 6 na talampakan sa isa’t isa. Iwasan 
ang pakikipagkamay o pakikipagyakapan.  
- Baguhin ang ayos ng mga lugar na karaniwang pinagtitipunan ng mga tao sa pasilidad 

para matiyak na hindi magtitipon-tipon ang mga residente.  
- Ayusin ang mga pinagtitipunang silid at paghiwalayin ang mga upuan nang 6 o higit 

pang talampakan at gawing talikuran ang ayos, nang may madaling akses sa mga tisyu, 
panlinis ng kamay , at lababong paghuhugasan ng mga kamay.  

- Sa mga kuwartong pinaghahatian  , kailangang paghiwalayin ang mga kama nang hindi 
bababa sa 6 na talampakan, kung maaari, at iposisyon ang mga ito nang baligtaran, at 
tiyaking malayo ang posisyon ng ulunan.  

- Dapat ihain ang mga pagkain nang paunti-unti o sa labas para matiyak na mapanatili 
ang paglalay-layo. Ihain ang mga pagkain sa parehong mga grupo ng mga residente sa 
bawat oras ng pagkain para maiwasan ang pagkalat ng impeksiyon.  

- Limitahan lang sa mga kailangang  kawani ang pagbisita sa pasilidad.  
- Limitahan ang transportasyon ng mga residente sa mga importanteng lakad lamang . 
- Kanselahin ang lahat ng personal panggrupong aktibidad.   
- Subukan ang mga alternatibo tulad ng indibidwal na mga sesyon o telehealth para 

maipagpatuloy ng mga residenteng nangangailangan ng ganitong mga serbisyo ang 
kanilang mga aktibidad.   

2. Suriin ang mga 
residente para 
sa mga 
sintomas ng 
COVID-19 

Pagsuri sa mga Residente 
- Suriin ang lahat ng residente sa oras ng pagtanggap sa kanila para sa di malubhang 

sakit sa palahingahan kabilang ang sipon o mga sintomas ng trangkaso.  
- Kung maaari, suriin ang mga residente nang araw-araw para sa bagong mga sintomas 

ng di malubhang sakit sa palahingahan. Paalalahanan ang mga residente na iulat ang 
anumang bagong sintomas ng palahingahan.  

- Kung maaari, suriin ang temperatura ng mga residente sa oras ng admisyon at araw-
araw gamit ang pang-scan o isang-gamitang termometro. May lagnat kapag ang 
temperatura ay 100.4 F o mas mataas.  

- Dahil sa kasalukuyang pagsiklab, ang sinumang kliyente na may sintomas ng sakit sa 
palahingahan ay maaaring ituring na mayroong COVID-19. Hindi kinakailangan na 
magsagawa ng pagsusuri sa laboratoryo para kumpirmahin ang dayagnosis sa 
karamihan ng mga kaso 

- Tiyaking masusunod ang pangkalahatang pag-iingat sa pagbubukod para sa lahat ng 
mga may sakit na residente.  

3. Kapag ang mga 
residente ay 
nagpapakita ng 
mga sintomas 

Ibukod ang mga Sintomatikong Residente  
- Ibukod ang lahat ng mga residente na may sintomas, kahit na sila ay nasuri na o hindi 

para sa COVID-19 

• Agad na ibukod ang mga residente na may kahit anong mga sintomas sa palahingahan 
sa nakabukod na lugar o silid para sa mga may sakit na hiwalay sa iba pang mga bahagi 
ng pasilidad  
o Ito ay dapat na sa isang hiwalay na gusali, silid, o isang itinalagang lugar na 

malayo sa mga residente na walang sintomas, at kung posible ay may hiwalay na 
banyo 

o Maglagay ng malinaw na karatula sa labas ng lahat ng lugar/silid para sa 
pagbubukod upang malaman nila na sila ay dapat na lumayo. 

o Kung walang paraan para manirahan ang mga sintomatikong residente sa 
hiwalay na silid o gusali, gumawa ng mga pangharang (e.g., sapin/kumot (linens), 
mga aparador, etc.) para mahiwalay ang mga sintomatiko at asintomatikong 
residente. 

• Kailangang magtalaga ng isang palikuran na gagamitin lamang ng mga indibidwal na 
sintomatiko. Kung hindi ito posible, mahalaga na linisin ang palikuran matapos 
gamitin ng isang sintomatikong tao.  

• Kung ang mga sintomatikong residente ay kailangang magpunta sa mga lugar kasama 
ng mga residente na walang sintomas, kailangan nilang magsuot ng surgical mask at 
bawasan ang oras ng paglagi sa mga lugar na ito. 

• Ang mga sintomatikong residente ay dapat kumain nang hiwalay sa mga residente na 
walang sintomas. 
o Kung kailangan nilang magsalo sa isang lugar ng kainan, halinhinan ang 

pagpapakain sa mga residente para ang mga sintomatikong residente ay hindi 
kumakain kasama ng mga residente na walang sintomas. Dapat din na linisin ito 
ng bawat grupo para mabawasan ang panganib nag pagkahawa. 

• Gumamit ng mga harang (o ibang paraan para makagawa ng paghihiwalay – mga 
linen, atbp.) para mahikayat ang pagsunod sa paghihiwalay sa mga pinagsasaluhang 
lugar.  

• Bawasan ang bilang ng mga kawani na may harapang pakikisalamuha sa mga 
residente na may sintomas. Magbigay ng mga tagubilin sa lahat ng mga kawani para 
maiwasan ang pagkalat ng sakit. Ang Seksyon 8 ay nagbibigay ng gabay sa paggamit 
ng Personal na Pamprotektang Kagamitan (Personal Protective Equipment o PPE) 
para sa mga kawani na may pakikisalamuha sa mga sintomatikong residente. 

• Ang pabubukod sa isang residente ay maaaring ihinto kung ang mga sumusunod na 
kondisyon at nakamit:  

o Hindi bababa sa 14 araw ang lumipas mula nang makita ang mga 
sintomas AT hindi bababa sa 3 araw (72 oras) mula nang gumaling 
(recovery), ito ay natutukoy sa pababa ng lagnat nang walang 

ginagamit na mga gamot ng pampababa ng lagnat at pagbuti ng mga 
sintomas sa palahingahan (tulad ng ubo ay pangangapos ng hininga).  

• Ang mga kawani ay dapat na gumawa ng arawang tala ng lahat ng mga 
residente na nakabukod para masubaybayan ang kanilang mga sintomas at 
matukoy ang pagtapos ng kanilang pagbubukod.  

• Kung ang isang sintomatikong residente ay nabibilang sa isang grupo na may 
mataas na panganib (lampas 65 taong gulang, mayroong malalang kondisyon), 
hikayatin sila na tawagan ang kanilang tagapagbigay ng primaryang 
pangangalaga (primary care provider o PCP) kung ang kanilang sintomas ay 
lumala o di kaya ay abisuhan ang isang sa inyong kawani na tumawag sa 911. 
Kapag tumawag sa 911, ang mga kawani ay dapat paalalahanan ang dispatcher 
na ang kliyente ay may sintomas ng COVID-19. 

 

• Tumawag para sa agarang atensyong medikal sa pagtawag sa 911 kung magkaroon 
ng alinmang pangkagipitang tanda ng babala ng COVID-19: 

- Hirap sa paghinga 
- Patuloy na pananakit o paghigpit sa dibdib 
- nakararanas ng bagong pagkalito o hirap sa paggising  
- mangasul-ngasul na labi o mukha 

 
Kapag tumawag sa 911, abisuhan ang operator na ang indibidwal na may sakit ay 
maaaring mayroong COVID-19.  Ang taong ito ay kailangang gumamit ng cloth face 
covering bago dumating ang tulong medikal. 
 
 Kung posible, ihiwalay ang mga residente na mataas ang panganib kahit na hindi pa sila 
nalalantad.  
- Kung maaari, magtalaga ng hiwalay na lugar para sa mga residente na mataas ang 

panganib (lampas 65 taong gulang, mayroong malalang kondisyon). Ito ay para 
maprotektahan ang taong may mataas na panganib na mahawa ng sakit. 
Gayumpaman, kung hindi ito posible, gumamit ng mga harang o iba pang paraan para 
mahiwalay ang mga indibidwal na mataas ang panganib sa iba pang residente.  

- Ang lugar na ito ay hiwalay sa mga residente na walang sintomas at mababa ang 
panganib, walang sintomas na naka-quarantine, at mga sintomatikong residente.   

- Ikunsidera na ihiwalay ang mga residente na mataas ang panganib sa mga hiwalay na 
kuwarto o magkasalong kuwarto na hindi lalampas sa 10 kama kahit na walang 
pinaghihinalaan o kumpirmadong kaso ng COVID-19 sa iyong pasilidad. 

4. Kapag mga 
kawani ay 
nagpapakita ng 
mga sintomas 

 

Sintomatikong Kawani 
- Ang mga kawani ay dapat subabayan ang kanilang sintomas araw-araw at dapat na 

hikayatin na umuwi sa kanilang tahanan kung sila ay may sakit.  
- Ang mga kawani na may sintomas ng COVID-19 ay dapat na bigyang ng mga gabay sa 

pagbubukod sa sarili sa kanilang bahay at hikayatin na pauwiin para gumawa ng 

pagbubukod ng sarili at abisuhan ang kanilang tagapagbigay ng pangangalagang 
pangkalusugan kung kinakailangan o kung lumala ang kanilang sintomas.  

- Ang mga sintomatikong kawani na inatasan ang alagaan ang kanilang mga sarili sa 
kanilang tahanan ay maaaring tumigil sa kanilang pagbubukod sa bahay kung ang mga 
sumusunod na kondisyon ay nakamit:  

- Hindi bababa sa 14 araw ang lumipas mula nang makita ang mga sintomas AT hindi 
bababa sa 3 araw (72 oras) mula nang gumaling (recovery), ito ay natutukoy sa 
pababa ng lagnat nang walang ginagamit na mga gamot na pampababa ng lagnat at 
pagbuti ng mga sintomas sa palahingahan (tulad ng ubo ay pangangapos ng hininga).  

 

5. Pagharap sa 
Pagkakalantad:  

Pag-quarantine sa mga Nalantad na Residente 
- Ang mga residente na may malapit na pakikisalamuha sa isang sintomatikong tao ay 

dapat na ilagay sa quarantine sa loob ng 14 araw.  

• Ang ibig sabihin ng malapit na pakikisalamuha ay pakikisalamuha sa loob ng 6 na 
talampakan mula sa isang sintomatikong tao (nakumpirma man o hindi ang 
COVID-19) ng sampung minuto o higit pa. 

• Lahat ng tao na may pakikisalamuha sa anumang likido sa katawan at/o mga 
lumabas sa katawan ng isang sintomatikong tao (naubuhan o nabahingan, nagsalo 
ng kubyertos o ng laway) o nagbigay ng direktang pangangalagang klinikal sa isang 
sintomatikong tao nang walang suot na surgical mask o guwantes ay kailangan rin 
na ma-quarantine 

• Ang pakikisalamuha na ito ay maaari sa isang kahahawa lamang na kawani o 
residente, isang kawani na nagtrabaho habang nahawaan, o isang tao sa labas ng 
pasilidad.  

• Ang pakikisalamuha na ito ay nangyari habang ang nahawang tao ay sintomatiko o 
hanggang 48 oras (dalawang araw) bago ang nahawang tao ay nagpakita ng 
sintomas. 

• Ang pag-quarantine sa sarili ay dapat na 14 araw mula sa petsa ng pakikisalamuha. 
o Kung ang isang residente ay nagsimula na ipakita ang sintomas habang na sa 

panahon ng pag-quarantine, ang mga gabay para sa pagbubukod na 
nabanggit sa itaas ay dapat sundin. Ang panahon ng pagbubukod ng residente 
at dapat simulang bilangin mula sa paglabas ng sintomas imbes na sa simula 
ng kanilang panahon ng pag-quarantine.  

 
Pag-quarantine sa mga Nalantad na Kawani 
- Ang mga kawani na may malapit na pakikisalamukha sa nga sintomatikong kliyente o 

kawani ay dapat pauwiin para mag-quarantine o ilagay sa isang lugar ng pag-
quarantine sa loob ng 14 araw. 

- Ang mga gabay para sa pag-quarantine sa sarili ay tulad rin sa pag-quarantine sa mga 
residente (tingnan ang  Pag-quarantine sa mga Nalantad na Residente sa itaas). 

- Gayumpaman, sa panahon ng labis na pagkabawas ng natatrabaho, ang mga hindi 
sintomatikong kawani na nalantad ay maaaring magpatuloy sa KONDISYON na sila ay 
magsusuot ng surgical mask sa lahat ng oras habang nasa trabaho sa loob ng 14 araw. 

o Ang mga di-sintomatikong kawani na nalantad at nagpatuloy na mag-trabaho 
ay dapat na subaybayan ang kanilang sarili para sa mga sintomas ng COVID-
19. Dapat nilang subaybayan ang kanilang sarili dalawang beses sa isang 
araw– isang beses bago magpunta sa trabaho at pagkalipas ng 12 oras.  

6. Pagbalik ng 
kawani sa 
trabaho 

Pagbalik sa Trabaho Pagkatapos ng Pagkakabukod o Pagka-quarantine 
- Kung ang isang kawani ay pinauwi ng bahay, ang mga gabay sa transportasyon (sa 

ibaba) ay dapat sundin at ang indibidwal na ito ay dapat bigyan ng Gabay para sa 
Pagbubukod sa Sarili o Pag-quarantine.  

- Ang isang kawani na pinauwi ng bahay ay maaaring makabalik sa pasilidad 
pagkatapos:  
o Hindi bababa sa 14 araw ang lumipas mula nang makita ang mga sintomas AT 

hindi bababa sa 3 araw (72 oras) mula nang gumaling (recovery), ito ay natutukoy 
sa pababa ng lagnat nang walang ginagamit na mga gamot na pampababa ng 
lagnat at pagbuti ng mga sintomas sa palahingahan (tulad ng ubo ay pangangapos 
ng hininga).  

 

7. Mga Hakbang 
sa mga 
positibong kaso 
ng COVID-19 

 

- Ipatupad ang inyong planong pang-emerhensiya para protektahan ang iyong mga 
kawani at residente.  

- Tumawag para sa agarang atensyong medikal sa pagtawag sa 911 kung magkaroon 
ng alinmang pangkagipitang tanda ng babala ng COVID-19: 

o Hirap sa paghinga 
o Patuloy na pananakit o paghigpit sa dibdib 
o nakararanas ng bagong pagkalito o hirap sa paggising  
o mangasul-ngasul na labi o mukha 

Kapag tumawag sa 911, abisuhan ang operator na ang indibidwal na may sakit ay 
maaaring mayroong COVID-19.  Ang taong ito ay kailangang gumamit ng cloth face 
covering bago dumating ang tulong medikal.  

- Mag-paskil ng mga impormasyon at panatilihin ang iyong kawani at residente na 
malay na tungkol sa mga rekomendasyon sa pampublikong kalusugan upang 
maiwasan ang pagkalat ng sakit at sa mga pagbabago sa serbisyo na may kinalaman sa 
pagkalat ng sakit.  

- Siguraduhin ang lahat ng pangkalahatang lugar sa pasilidad ay sumusunod sa madalas 
at epektibong kasanayan sa paglilinis ng kapaligiran.  

- Para sa unang kaso ng COVID-19, ang mga nars para sa pampublikong kalusugan 
(Public Health Nurses o PHN) ay magkokonsulta para sa karagdagang aksyon sa 
paghihiwalay at pagsusuri sa mga malapit na pakikisalamukha. Para iulat ang isang 
kumpirmadong kaso ng COVID-19 tumawag sa Acute Communicable Disease Program 

(213)-240-7941 anuman oras sa araw or (213) 974-1234 (After Hours Emergency 
Operator).  

- Ang mga Espesyalista sa Pangkapaligirang Kalusugan ay maaaring bumisita sa inyong 
lugar para kumonsulta at magbigay na teknikal na tulong sa kasanayan sa sanitasyon 
at paglilinis. Ang isang Espesyalista sa Pangkapaligirang Kalusugan ay maaaring hilingin 
sa pamamagitan ng pagtawag sa Programa ng Pangkapaligirang Kalusugan sa (626) 
430-5201. 

8.  Mga gabay 
para sa 
paggamit ng 
personal na 
pamprotekta 
na kagamitan 
(PPE) 

Personal na Pamprotekta na Kagamtian para sa mga Kawani 
- Ang mga kawani na nakikisalamuha sa mga sintomatikong indibidwal ay kailangang 

magbigay ng surgical mask sa residente at magsuot rin ng surgical mask habang 
malapit na nakikisalamuha sa mga residente. 

- Siguraduhin ang lahat ng mga empleyado ay naghuhugas ng kanilang kamay, kasama 
na bago at pagkatapos ng pakikisalamuha sa mga residente, pagkatapos ng kontak sa 
mga kontaminadong ibabaw o kagamitan, at pagkatapos alisin ang mga guwantes, 
mga gown, at surgical mask. 
 

Gawaing Pangangalaga (para sa mga pasilidad na nagbibigay ng serbisyong ito) 
- Magsuot ng patapon na guwantes para sa lahat ng mga gawaing pangangalaga at 

pangkalahatang paglilinis, lalo na kung ikaw ay may kontak sa dugo, likido sa katawan, 
mga lumabas na likido, dumi, sugat, o mga ibabaw o linen na nadumihan ng dugo o 
iba pang materyal na makakahawa.  Itapon ang mga guwantes na ito at huwag 
gagamiting muli.  

- Kung ang residente ay may sakit sa palahingahan, magsuot ng patapon na surgical 
mask habang nagsasagawa ng gawaing pangangalaga. Siguraduhing maglagay rin ng 
maskara sa mga residente sa gawaing ito. Itapon ang mga face mask na ito at huwag 
gagamiting muli.  

- Kapag nagtatanggal ng guwantes at maskara, tanggalin muna at itapon ang mga 
guwantes. Pagkatapos nito ay hugasan ang iyong kamay gamit ang sabon at tubig ng 
hindi bababa sa 20 segundo o di kaya ay gumamit ng alcohol-based na sanitizer sa 
kamay. Kasunod nito ay tanggalin at itapon ang maskara at hugasan muli ang iyong 
kamay gamit ang sabon at tubig o di kaya ay gumamit ng alcohol-based na sanitizer sa 
kamay. 

- Ikunsidera na gumamit ng isang nagagamit o nahuhugasang muli na apron o gown at 
idisimpekta ito sa bawat paggamit sa (1) gawain pangangalaga kung saan ang mga 
pagtalsik at pagkalat ay inaasahan at/o (2) matindi ang pakikisalamuha sa gawain 
pangangalaga tulad ng pagpapaligo na may pagkakataon para makapaglipat ng mga 
pathogen sa kamay at damit ng tagapag-bigay ng alaga.  

- Kung maaari, ikunsidera na paliguan sa kama (bed bath) ang mga residente na may 
sintomas ng sakit sa palahingahan para maiwasan ang mga pagtalsik at Mabasa ang 
iyong maskara.  

http://www.publichealth.lacounty.gov/

- Isara ang takip ng toilet o inidoro bago mag-flush para maiwasan ang pagtalsik.  
- Kung ikaw ay tumutulong sa pagpapakain ng mga residente, maghugas ng kamay bago 

ihanda ang pagkain at magsuot ng nararapat na panangga tulad ng guwantes at 
maskara kung ang pasyente at may sakit habang nagpapakain.  

- Magsuot ng guwantes habang naghuhugas ng mga kubyertos at maghugas ng kamay 
pagkatapos tanggalin ang mga guwantes.  

9. Pinakamahusay 
na mga 
kasanayan para 
sa 
pagdidisimpekta 
at paglilinis 

Mga Kasanayan sa Paglilinis 
- Madalas at epektibo na linisin at disimpektahin ang lahat ng madalas na hawakan na 

mga ibabaw at mga bagay, tulad ng hawakan ng pinto, mga hawakan sa hagdanan, 
mga patungan, mga hawakan ng gripo, at mga telepono.  

- Ang paglilinis sa kapaligiran ay dapat gawin gamit ang mga naka-rehistro sa EPA na 
healthcare na pandisimpekta na naaayon sa inirekumendang oras na kinakailangang 
basa (wet contact time). Mga Sanggunian: Ang Kagawaran ng Pampublikong 
Kalusugan ng California AFL para sa Pagkontrol sa Impeksyon sa Kapaligiran para sa 
Sakit na Coronavirus 2019 (COVID-19) (02/19/20)  

• Kung hindi makakagamit ng nakarehistro sa EPA na pandisimpekta, maaari kang 
gumawa ng iyong sariling pandisimpekta sa pamamagitan ng paghahalo ng 1 
kutsara ng 2% na chlorine bleach na solusyon sa 1 litrong tubig.   

• Ang mga pandisimpekta na nakabatay sa alkohol ay maaaring magamit kung hindi 
bababa sa 70% na alkohol at oras ng kontak ay batay sa mga tagubilin sa etiketa. 

- Ang mga sapin/kumot ng kama (linens), mga kutsara at tinidor, at mga pinggan na 
pag-aari ng mga may sakit ay hindi kailangang linisin nang hiwalay ngunit hindi dapat 
ibahagi nang hindi lubusang nahugasan. Turuan ang mga kawaning taga linis na 
iwasang "yakapin" o magpagpag ng mga labahin bago ito labhan upang maiwasan ang 
kontaminasyon sa sarili. Turuan ang mga kawaning taga linis na hugasan kaagad ang 
kanilang mga kamay gamit ang sabon at tubig o isang sanitiser sa kamay na mayroong 
alkohol pagkatapos na hawakan ang kontaminadong labahin. 
 

Mga Kagamitan 
- Magbigay ng sapat na mga gamit para sa mahusay na kalinisan: sabon, mga tuwalya 

na papel, at sanitiser sa kamay na mayroong alkohol (lalo na ang malapit sa mga lugar 
ng pagkain at mga banyo). Tiyakin ang madaling paggamit sa malinis at gumagana na 
mga istasyon ng paghuhugas ng kamay. 

- Ang mga istasyon ng paglilinis ng kamay (mga lababo na may mga panlaban sa 
baktirya (antibacterial) na sabon at mga alkohol gel na produkto) ay dapat na 
madaling magamit sa buong pasilidad, lalo na sa mga pasukan ng pasilidad. 

- Tiyaking mayroong mga tisyu na magagamit at lahat ng mga lababo ay may sabon at 
papel na tuwalya para sa paghuhugas ng kamay. 

- Turuan at paalalahanan ang mga kliyente na magsagawa ng wastong kalinisan ng 
kamay sa buong araw, lalo na pagkatapos gamitin ang banyo at bago kainin ang 
kanilang mga pagkain. 

http://www.publichealth.lacounty.gov/

- Maglagay ng isang basurahan na malapit sa labasan sa loob ng anumang mga silid ng 
kliyente upang gawing madali para sa mga empleyado na itapon ang mga bagay tulad 
ng mga guwantes, surgical masks, at mga gown. 

 
PAALALA:  Maaaring magbigay ang mga Espesyalista sa Pangkapaligirang Kalusugan ng 
teknikal na tulong sa iyong lugar sa mga kasanayan ng pagdidisimpekta at paglilinis kung 
kinakailangan. Ang isang Espesyalista sa Pangkapaligirang Kalusugan ay maaaring hilingin 
sa pamamagitan ng pagtawag sa Programa ng Pangkapaligirang Kalusugan sa (626) 430-
5201. 

 
 

Pigilan at pabagalin ang pagkalat ng COVID-19 sa pagitan ng mga pasilidad 

Transportasyon 
- Limitahan ang transportasyon ng mga residente sa mga importanteng  layunin lang. Dapat ipagpaliban o 

kanselahin ang di-importanteng transportasyon.  
- Kapag kinakailangan ang transportasyon ng mga sintomatikong residente: 

o HINDI dapat magkasama sa sasakyan ang mga sintomatiko at di-sintomatikong residente.  
o Pagsuutin ng surgical masks ang mga sintomatikong residente.  
o Iwasang pagsabayin sa sasakyan ang mga sintomatikong residente. Kapag kailangan silang ibiyahe 

nang sabay, kailangang sundin ng mga residente at drayber ang nararapat na panlipunang 
pagdistansiya (> 6 na talampakan). Dapat ipuwesto ang residente sa kabilang panig ng sasakyan mula 
sa drayber, at sa pinakamalayong dulo mula sa upuan ng drayber.  

o Buksan ang mga bintana ng sasakyan para bumuti ang daloy ng hangin sa sasakyan.  
o Dapat balutan ang mga sasakyan ng mga plastic na tarp na maaaring linisin at ma-disinfect nang tama 

pagkatapos ng bawat biyahe.  
o Magdala ng mga kagamitan para sa kalinisan, kabilang ang mga tisyu, basurahan para sa pagtatapon 

ng mga gamit na tisyu, at alcohol‐based na hand sanitizer.  
o Kung plano ninyong dalhin ang residente sa mas mataas na antas na pangangalaga dahil sa lumalalang 

kalagayan sa panghinga, ipaalam sa EMS o iba pang maghahatid na ang residente ay may impeksiyon 
sa palahingahan na wala pang diyagnosis.  

- Gabay para sa mga Drayber 
o Kailangan ng kaukulang pag-iingat ang mga drayber ng mga sintomatikong residente. Dapat silang 

magsuot ng mga pansariling protektibong kagamitan, kabilang ang surgical mask. 
 
Pag-uulat ng mga Kaso ng mga Sintomatikong Residente o Kawani 
- Kung mahigit sa 2 residente sa inyong pasilidad ang bago pa lang nagkatrangkaso at nagkaroon ng mga 

sintomas ng sakit sa panghinga at lagnat sa loob ng 3 araw (72 oras), ipaalam ito sa Kagawaran ng 
Pampublikong Kalusugan ng Los Angeles County sa 213-240-7941 sa umaga o (213) 974-1234 (After 
Hours Emergency Operator). 

- Maaaring ilipat ang mga sintomatikog residenteng hindi kayang ibukod ang sarili habang may sakit sa 
pabahay ng OEM para sa pag-quarantine/pagbubukod. Tawagan ang referral na linya ng DPH sa 833-596-
1009.  

 
Mga Karagdagang Sanggunian  

• Website ng LAC DPH tungkol sa coronavirus: http://www.ph.lacounty.gov/media/Coronavirus/  

• Los Angeles Health Alert Network: Nagpapadala ng email ang Department of Public Health (DPH) ng  
mga priyoridad na komunikasyon sa mga propesyonal sa pangangalaga ng kalusugan sa pamamagitan 
ng LAHAN. Kabilang sa mga paksa ang mga lokal o pambansang pagkalat ng mga sakit at lumilitaw na 
mga panganib sa kalusugan. http://publichealth.lacounty.gov/lahan/  

• FAQ 

• Ano ang Dapat Mong Malaman (Infographic)  

• Paglilinis sa Panggrupong Sitwasyon 

• Kalusugang Pangkaisipan 

• Pananatili Sa Bahay Kung Ikaw Ay May Sakit - Poster 

• Paghuhugas ng mga Kamay 

• Ano Ang Gagawin Kung Nalantad Ako 
 

Kung may mga katanungan ka at kailangan mo ng makakausap, tawagan ang linya ng Los Angeles County 
Information na 2-1-1, na bukas 24/7. 
 
Pinahahalagahan namin ang inyong pangako at dedikasyon sa pagpapanatili ng kalusugan ng Los Angeles 
County.  
 
 

http://www.publichealth.lacounty.gov/
http://www.ph.lacounty.gov/media/Coronavirus/
http://publichealth.lacounty.gov/lahan/
http://www.publichealth.lacounty.gov/media/Coronavirus/docs/about/FAQ.pdf
http://www.publichealth.lacounty.gov/media/Coronavirus/docs/about/CoronavirusInfographic-English.pdf
http://www.publichealth.lacounty.gov/media/Coronavirus/docs/protection/GuidanceCleaning-English.pdf
http://www.publichealth.lacounty.gov/media/Coronavirus/docs/help/StrategiesForCoping.pdf
http://www.publichealth.lacounty.gov/media/Coronavirus/StayHome.pdf
http://www.publichealth.lacounty.gov/media/Coronavirus/docs/protection/GuidanceHandwashing-English.pdf
http://www.publichealth.lacounty.gov/media/Coronavirus/docs/about/FAQ-Exposure.pdf

